
Savëis’a cie ch’é abinà ncuei te verzon
ascundù te uni piz, do uni cianton:
cochi vërc y ghiei,
brumes y cueceni, ma ce biei.

Ce gran legrëza che é abù ai crì,
cun mi fredesc ons pudù i spartì.
Chi saral pa stat?
L giat dl ujin che vën for a bever lat (L giat??)

Ref.:
Su y ju y via y ca,
l ës’ gën saludà
Su y ju y via y ca,
deguni ne l à plu spià.

Ma no!
l fova l liever Pasca cul ceston!
L à abù n gran lëur
a ascuender i cochi de uni culëur!

Pitl liever ie sautà su y ju,
tan debota che n’ l é nianca udù
pitl liever ie sautà via y ca
me damande: “Co aral pa fa’?”

